
RAQAMLASHTIRISH 
SHAROITIDA TALABALARNING 
MUSTAQIL TA’LIM OLISH 
KOMPETENSIYASINI 
RIVOJLANTIRISHDA MUSTAQIL 
TA’LIMNING O‘RNI

UDK: 37.015.31
Abdumannopov Muhammadsohib Muhammadyusuf o‘g‘li
Farg‘ona davlat universiteti matematika kafedrasi dotsenti v.b. (PhD)

Annotatsiya: Mazkur maqolada oliy ta’lim tizimida raqamlashtirish jarayonlari, xususan, talabalarning mustaqil ishlari 
va ularni tashkil etishning zamonaviy shakllari ko‘rib chiqilgan. “Raqamli universitet” loyihasi doirasida joriy etilayotgan 
o‘qituvchi rahbarligidagi va elektron shakldagi mustaqil ta’lim turlari, shuningdek, talabaning bevosita o‘zi tomonidan 
bajariladigan mustaqil ishlarning samaradorligi tahlil qilingan. Mustaqil ta’lim kompetensiyalarini rivojlantirishda innovat-
sion yondashuvlarning ahamiyati asoslab berilgan. Mustaqil ishlarning mazmuni, shakli va baholash mezonlari tizimli 
tarzda yoritilgan.

Kalit so‘zlar: mustaqil ta’lim, raqamlashtirish, raqamli universitet, O‘RTMI, TMI, interfaol metodlar, kompetensiya, maso-
faviy ta’lim.
Abstract: This article explores the processes of digitalization in the higher education system, particularly focusing on 
students’ independent work and its modern organizational forms. Within the framework of the “Digital University” project, 
the article analyzes the effectiveness of teacher-guided, electronic, and self-directed types of independent learning. The 
importance of innovative approaches in developing independent learning competencies is emphasized. The structure, 
types, and evaluation criteria of independent work are systematically presented.

Key words: independent learning, digitalization, digital university, teacher-guided independent work, interactive methods, 
competency, distance education.
Аннотация: В данной статье рассматриваются процессы цифровизации в системе высшего образования, в част-
ности формы организации самостоятельной работы студентов. В рамках проекта “Цифровой университет” проа-
нализирована эффективность самостоятельной работы под руководством преподавателя, в электронной форме 
и самостоятельных действий студентов. Подчеркивается важность инновационного подхода в развитии компе-
тенций самостоятельного обучения. Содержание, формы и критерии оценки самостоятельных работ представ-
лены в систематизированном виде.

Ключевые слова: самостоятельное обучение, цифровизация, цифровой университет, самостоятельная работа 
под руководством, интерактивные методы, компетенции, дистанционное обучение.

KIRISH
So‘nggi yillarda mamlakatimizda barcha sohalarni raqamlashtirish, yangi texnologiyalarni tatbiq etishga 

alohida e’tibor qaratilmoqda. Bu esa xizmatlar sifatini oshirish, foydalanuvchilarning vaqti va mablag‘ini tejash 
imkonini bermoqda. Ayniqsa, oliy ta’lim tizimida o‘quv jarayonini raqamlashtirish ishlarining jadal sur’atlarda 
o‘sib borayotganligi talabalar va ularning ota-onalari uchun qulay shart-sharoitlar yaratmoqda. Binobarin, 
mamlakatimiz rahbari tashabbusi bilan amalga oshirilayotgan “Raqamli O‘zbekiston – 2030” strategiyasiga 
hamohang tarzda Oliy ta’lim, fan va innovatsiyalar vazirligi tomonidan hayotga tatbiq etilayotgan “Raqamli 
universitet” loyihasi bu boradagi eng muhim yutuqlardan biri hisoblanadi.

Hozirgi vaqtda talabalarning mustaqil ishlari amaliy ta’lim jarayonini tashkil etishning asosiy shakli sifa-
tida e’tirof etilmoqda. Shuning uchun uning samaradorligini oshirish masalasi dolzarb masalalardan biri bo‘lib 
qolmoqda. Ushbu dolzarb masala amaliy ta’lim tarkibiga mustaqil ta’lim strategiyasini kiritish taqozosi bilan 
bog‘liq.

MAVZUGA OID ADABIYOTLAR SHARHI
Talabalarning mustaqil ta’lim olish kompetensiyasini rivojlantirishda mustaqil ta’lim muhim o‘rin tutadi. R.X. 

Juraevning fikricha, “mustaqil ta’lim – bu insonning o‘zi tanlagan vositalar va adabiyotlar yordamida ajdodlar 
tajribasini, fan va texnika yutuqlarini o‘rganishga yo‘naltirilgan shaxsiy harakatlar jarayoni. Bunda insonning 
ichki dunyosi, his-tuyg‘ulari, mustaqil fikrlash qobiliyati asosiy rol o‘ynaydi” [5]. B.R. Muqimov tadqiqotlarida 
mustaqil ishlarni aynan kompetensiyalarni shakllantirishga yo‘naltirish, mashg‘ulotlarni loyihalash, AKTlardan 
va internet tarmog‘idan ta’limiy maqsadlarda foydalanish, rolli o‘yinlar, amaliy o‘yinlar, kompyuter o‘yinlari, 
mustaqil bilim olish va boshqa interfaol metod va usullar talabalarda kasbiy-pedagogik kompetensiyalarni rivoj-
lantirish samaradorligini oshiradi [2].

N.A. Muslimov, M. Usmonboyeva, M. Mirsoliyeva o‘z tadqiqotlarida mustaqil ta’limning auditoriyadagi 
(hamkorlikdagi mustaqil ta’lim) va auditoriyadan tashqari (individual mustaqil) tashkil etuvchilari haqida fikr 
yuritgan. “Mustaqil bilim olishning muvaffaqiyatli amalga oshishi ko‘p jihatdan o‘z-o‘zini boshqarish qobili-
yatining rivojlanishi bilan bog‘liq. Mustaqil bilim olishda didaktika tamoyillari hamda nazariya va pedagogik 
texnologiyalar asosiy rol o‘ynaydi” [3].

N.A. Muslimovning fikricha, “Mustaqil ta’lim – bilimlarni o‘zlashtirish, tasavvurlarni rivojlantirish tushuncha-
lari, ko‘nikma va malakalarni hosil qilish bo‘yicha o‘quv jarayonining subyektiv maqsadga muvofiq, muntazam, 
mustaqil hamda avtonom faoliyatni tashkil etish demakdir” [4].

TADQIQOT METODOLOGIYASI
Kunduzgi ta’lim shaklida bakalavriatda TMI (talabaning mustaqil ishi) ning umumiy soatlari fan hajmining 

yarmini tashkil etadi va uning ham deyarli yarmi O‘RTMI (o‘qituvchi rahbarligidagi TMI) ga ajratiladi. Sirtqi 
ta’limda esa TMI hajmi fan hajmining 4/5 qismini tashkil etishi maqsadga muvofiq. TMIni tashkil qilish oliy o‘quv 
yurtining asosiy me’yoriy hujjatlari, jumladan ishchi o‘quv dasturlari (sillabus), fan modullarini mustaqil o‘rganish 
bo‘yicha talablarga muvofiq tarzda amalga oshiriladi. TMI quyidagi shakllarda joriy etilishi mumkin:
• talabaning bevosita o‘zi tomonidan (mobil qurilmasi orqali) amalga oshiriladigan mustaqil ish turlari (TMT);
• an’anaviy shakl dagi o‘qituvchi rahbarligidagi talabaning mustaqil ishi;
• elektron shakldagi (mobil qurilmasi orqali) o‘qituvchi rahbarligidagi talabaning mustaqil ishi.

O‘RTMI yuklamasi o‘qituvchining yuklamasiga to‘laligicha kirmaydi, biroq kontakt mashg‘ulotlar uchun 
o‘qituvchiga alohida yuklama belgilanadi (hisob-chizma ishi, kurs ishi, kurs loyihasi, bitiruv ishi, magistrlik 
dissertatsiyasi, ilmiy izlanuvchiga rahbarlik, tayanch doktorantga rahbarlik va h.k.).

TMI innovatsion texnologiyalarga asoslangan bo‘lishi kerak. O‘RTMI ning auditoriyadagi shakli berilgan 
topshiriq doirasida talabalarning darslik va birlamchi manbalar asosida ishlashi, guruhli topshiriqlarni bajarishi 
hamda yakka tartibdagi tahliliy faoliyatlarni bajarishini nazarda tutadi.

TAHLIL VA NATIJALAR
O‘RTMI har bir fan bo‘yicha butun akademik o‘qish davrida sana, vaqti, auditoriyasi va tyutorlarini 

ko‘rsatgan holda grafik asosida o‘tkaziladi. O‘RTMI doirasidagi mashg‘ulotlar maslahat va interfaol shakllarda 
bo‘lishi mumkin, ularning nisbati o‘rganilayotgan fanning murakkabligi, ajratilgan auditoriya soatlari hajmi va 
talabalarning tayyorgarlik darajasiga qarab belgilanadi. Yakka tartibda maslahat olgan talaba o‘qituvchilarning 
mehnatini hisobga olish bo‘yicha jurnalga imzo qo‘yadi. TMI sifati kafedra tomonidan nazorat qilinadi. Bunda 
TMI hajmi, mazmuni va hisobot turi tasdiqlanadi, ish hajmi, ketma-ketligi va topshirish muddatlari aniqlanadi, 
TMI natijalari bo‘yicha talabalar va o‘qituvchilarning hisobotlari ko‘rib chiqiladi.

1-jadval: An’anaviy shakldagi o‘qituvchi rahbarligidagi talabaning mustaqil ishlari
№ Mustaqil ish shakllari Mustaqil ish shakli mazmuni

1 Masala yechish amaliy mashg‘ulot mavzusi bo‘yicha berilgan masalalarni yechish va uni yozma 
tarzda taqdim qilish.

2 Referat muammoning yozma bayoni, bunda adabiy manbalar sharhlanadi yoki ilmiy ish, 
kitoblar tahliliy bayon qilinadi.

3 Kollokvium o‘quv modulining nazariy qismining o‘zlashtirilishini tekshirish maqsadida suhbat 
uyushtirish.

4 Esse dolzarb mavzu bo‘yicha shaxsiy fikrini tanqid, publitsistik va boshqa janrlarda yozma 
bayon qilish.

5 Taqdimot berilgan mavzu bo‘yicha slayd va video materiallar vositasida chiqish qilish.



AKTABGACHA VA
AKTAB TA’LIMI

AKTABGACHA VA
AKTAB TA’LIMI

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

270

2025-yil, iyul, №7-son

6 Keys-stadi ishlab chiqarishdagi muammoli vaziyatlar bo‘yicha belgilangan shakldagi topshiriqlar 
bo‘yicha yechim izlash;

7 Ish o‘yinlari kasbiy faoliyat jarayonlarini imitatsiya qilish, sahnalashtirish, rollarni ijro qilish orqali 
kasbiy ko‘nikmalar orttirish;

8 Glossariy berilgan mavzu bo‘yicha atamalarni qisqa izohlash.
9 Guruh loyihasi 3-5 talabaning hamkorlikda loyiha ishini bajarishi.

10 Hisob-chizma ishlari
odatda texnik fanlar (muhandislik grafikasi, elektrotexnika, axborot texnologiyalari 
va h.k.) bo‘yicha amalga oshiriladigan belgilangan uslubiy qo‘llanmalar asosida 
yoziladigan grafik va hisob ishlari.

11 Kurs ishi
fan yoki fanlar majmuasi (maktabgacha ta’lim, umumiy o‘rta ta’lim va h.k.) 
muammolari bo‘yicha belgilangan uslubiy qo‘llanmalar asosida bajariladigan 
belgilangan uslubiy qo‘llanmalar asosida yoziladigan yozma ishlari.

12 Kurs loyihasi

fan yoki fanlar majmuasi (texnik mexanika, 6 texnologik jarayon va qurilmalar, 
mutaxassislikka oid loyiha ishlari bajariladigan fanlar) muammolari bo‘yicha 
belgilangan uslubiy qo‘llanmalar asosida bajariladigan grafik chizmalar ilova 
qilinadigan belgilangan uslubiy qo‘llanmalar asosida yoziladigan hisob ishlari.

13 Diplom loyihasi
mutaxassislik faniga oid berilgan mavzu bo‘yicha ishlab chiqarish korxonasini yoki 
uning bo‘linmasini loyihalashga qaratilgan, grafik chizmalar va hisob ishlari bilan 
bayon qilinadigan belgilangan uslubiy qo‘llanmalar asosida yoziladigan loyihaviy ish.

14 Amaliyot hisoboti o‘tkazilgan malakaviy amaliyot (tanishuv, ishlab chiqarish, bitiruv oldi amaliyotlari) 
bo‘yicha belgilangan uslubiy qo‘llanmalar asosida yoziladigan hisobot.

15 Fan to‘garaklarida ishtirok 
etish

talabaning fan to‘garaklarida maket, slayd, namunalar kabi ko‘rgazmali materiallarni 
tayyorlashi.

16 Tanlovlarda ishtirok etish talabaning o‘qituvchining ilmiy rahbarligi ostida turli tanlovlarda ishtirok etishi (“Yosh 
ixtirochi”, talabalar startap loyihalari va h.k.).

17 Fan olimpiadalarida 
qatnashish

fanlar bo‘yicha OTM lar o‘rtasida o‘tkaziladigan olimpiadalarda ishtirok etish 
(pedagogika va h.k.).

18 Ilmiy anjumanlarda ma’ruza 
qilish

fanga oid ilmiy tadqiqot mavzusi bo‘yicha OTM, Respublika va xalqaro miqyoslarda 
o‘tkaziladigan ilmiy-texnikaviy anjumanlarda ma’ruza qilish.

19 Ilmiy tezis va maqolalar 
chop etish

ilmiy anjumanlarning to‘plamlarida tezislar va ilmiy jurnallarda ilmiy tadqiqot mavzusi 
bo‘yicha maqolalar chop qilish.

20 O‘quv-uslubiy materiallarni 
tayyorlashda ishtirok etish

darslik, o‘quv qo‘llanma, uslubiy qo‘llanma, uslubiy ko‘rsatma va boshqa o‘quv-
uslubiy adabiyotlarni tayyorlashda ishtirok etish.

Elektron shakldagi o‘qituvchi rahbarligidagi talabalar mustaqil ishlari:

2-jadval: Elektron shakldagi o‘qituvchi rahbarligidagi talabaning mustaqil ishlari
№ Mustaqil ish shakllari Mustaqil ish shakli mazmuni

1 Link internet havolasini ochib unda keltirilgan video yoki matn shaklidagi materialni 
belgilangan hajmda izohlash.

2 Chart jadval, diagramma va sxemalarni cheklangan hajmda tahlil qilish.

3 Q/A masofaviy ta’lim platformasida o‘qituvchi tomonidan berilgan savollarga belgilangan 
hajmda yozma javob berish.

4 Review taqdim qilingan manbaga annotatsiya yozish.
5 SWOT talaba biror tushunchani cheklangan hajmda SWOT-tahlil qiladi;

6 Interview muammoni tadqiq qilish bo‘yicha suhbat uyushtirish va uni 7 masofaviy ta’lim 
platformasiga yuklash;

7 Google Apps Google Classroom platformasida hamkorlikda slaydlar, jadvallar, matnlar shaklidagi 
topshiriqlarni bajarish;

8 Dayjest berilgan mavzu bo‘yicha internet-havolalar to‘plamini tayyorlash, kartoteka tuzish va 
ularni qisqa izohlash;

9 Report
talabalar laboratoriya mashg‘ulotlari bo‘yicha hisobotlarini masofaviy ta’lim platformasiga 
kiritishadi. O‘RTMI lar ularning bayoni, mavzulari, topshiriqlari, o‘tkazish shakllari, soatlar 
hajmini ham ko‘rsatgan holda fanning sillabusida fan modullari bo‘yicha keltiriladi.

Quyidagi jadvalda talabaning bevosita o‘zi tomonidan mobil qurilmasi orqali amalga oshiriladigan mustaqil 
ish turlariga (TMT) quyidagilarni kiritish mumkin.

3-jadval: Talabaning bevosita o‘zi tomonidan mobil qurilmasi orqali amalga oshiriladigan mustaqil ish turlari
№ Mustaqil ish turi Mustaqil ish shakli mazmuni

1 Darsga tayyorlanish Ma’ruza matnlari, vodkastlar, video materiallar, amaliy mashg‘ulotlar va laboratoriya 
ishlari bayonlarini o‘rganish.

2 Axborot izlash O‘z qiziqishlaridan kelib chiqib taqdim qilingan dayjest orqali internet materiallarini 
o‘rganish.

3 FAQ ( ko‘p so‘raladigan 
savollar) O‘zini qiziqtirgan muammolarga o‘rgatuvchi dasturlar vositasida javob izlash.

4 Forum Fan mavzulari bo‘yicha telegram kanallari yoki masofaviy ta’lim platformalarida fikr 
almashish.

5 Test yechish O‘rgatuvchi test dasturlarida mashq qilish orqali fan moduliga oida materiallarni 
mustahkamlash.

6 Nazorat ishiga 
tayyorlanish Fan bo‘yicha kutilayotgan oraliq va yakuniy nazoratlarga tayyorgarlik ko‘rish.

An’anaviy shakldagi o‘qituvchi rahbarligidagi talabaning mustaqil ishlari (O‘RTMI): Kredit-modul tizimida 
talabalarning mustaqil ish turlarining hajmi 50–60 % gacha oshadi, amaldagi ta’lim tizimida esa bu ko‘rsatkich 
deyarli 40 % ni tashkil etadi. Shu sababli, mustaqil ta’limga yetarlicha e’tibor qaratmasdan, uning uslubiy turla-
rini shakllantirmasdan kredit-modul tizimini to‘laqonli tatbiq etib bo‘lmaydi. Amaldagi ta’lim tizimiga nisbatan 
olganda, o‘qituvchi rahbarligidagi mustaqil ishlarni me’yorlangan va me’yorlanmagan turlarga ajratish mumkin. 
O‘zbekiston Respublikasi Prezidentining 2019-yil 8-oktabrdagi PF-5847-son Farmoni bilan tasdiqlangan 
“O‘zbekiston Respublikasi oliy ta’lim tizimini 2030-yilgacha rivojlantirish konsepsiyasi”da oliy ta’limni tizimli isloh 
qilishning ustuvor yo‘nalishlari, zamonaviy bilimga ega va mustaqil fikrlaydigan yuqori malakali kadrlar tayyor-
lash jarayonini sifat jihatidan yangi bosqichga ko‘tarish, oliy ta’limni modernizatsiya qilish hamda ilg‘or ta’lim 
texnologiyalariga asoslangan holda ijtimoiy soha va iqtisodiyot tarmoqlarini rivojlantirish strategik masalalar 
sifatida alohida ahamiyat kasb etadi.

XULOSA
Xulosa qilib aytganda, mustaqil ish – bir tomondan faollikni, mustaqil fikrlashni, idrok etish, bilish, qiziq-

ishlarni rag‘batlantiruvchi va jadallashtiruvchi faoliyat turi, ya’ni mustaqil ta’limning asosi, kelgusida malaka 
oshirishga turtki sifatida; boshqa tomondan esa talabalarning mustaqil faoliyatiga rahbarlik qilishni ta’minlay-
digan tadbirlar yoki pedagogik shart-sharoitlar tizimi sifatida qaraladi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00



AKTABGACHA VA
AKTAB TA’LIMI

AKTABGACHA VA
AKTAB TA’LIMI

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

232

2025-yil, iyul, №7-son

2025. №7

Mas’ul muharrir: Ramzidin Ashurov
Ingliz tili muharriri: Murod Xoliyorov
Musahhih: Alibek Zokirov

 © Materiallar ko‘chirib bosilganda “Maktabgacha va maktab ta’limi” jurnali manba sifatida 
ko‘rsatilishi shart. Jurnalda bosilgan material va reklamalardagi dalillarning aniqligiga mualliflar 

ma’sul. Tahririyat fikri har vaqt ham mualliflar fikriga mos kelamasligi mumkin. Tahririyatga 
yuborilgan materiallar qaytarilmaydi.

Manzilimiz: Toshkent shahar, Yunusobod tumani
19-mavze, 17-uy. 

“Maktabgacha va maktab ta’limi” jurnali 26.09.2023-yildan 
O‘zbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№C–5669363 reyestr raqami tartibi bo‘yicha ro‘yxatdan o‘tkazilgan.

 Litsenziya raqami: № 136361.


